
2 Abhathesalonike Ulyango 1:1 i 2 Abhathesalonike Ulyango 1:11

2 Abhathesalonike
1 U Paulo nu Silwano, nu Timotheo,

shibhanza mwa Ngolobhe nudada wetu nu
gosi uYesu Kilisti. 2 Uwene ubhe hulimwi
nurutengano afume hwa Ngolobhe udada
uwetu nugosi uYesu UKristi. 3 Ihwanziwa
husalifye Ongolobhe ensikuzyoti hulimwi
bhaholo. Eshisashi hwaziwa hwahuje mkula
mlugano lwenyu hwa wowoti mwonjelelaje
owinji. 4Ntente tiyanga ahwilole mmabhanza ga
Ngolobhe. tiyanga entumi eyewene yamlinayo
eyemayemba gonti tiyanga enongwa enzya
mayemba gamvumilila. 5 Evi vifyani efya logwe
nalyoli nu Ngolobhe ashilile ega mbhaziwa
ahwinjile bhuumwene waNgolobhe husababu
yamwene mpate amayemba 6 Hwahuje halali
alipwe nu Ngolobhe abhapele amayemba bhala
bhabhaye vya amwe, 7 nabhapele asogwe amwe
mwemyemba pandwemo namwe aibhomba ega
paibhoneha Ogosi uYesu paifuma amwanya
pandweemo nuhala uzelu neguvu zyake.
8 Mhanti yaluhozwo abhabha sombe ashisasi
bhala bhabhasaga bha mwenye Ongolobhe
nabhala bhabha sagahozya iizuu ilya Gosi
wetu U Yesu. 9 Bhaipata amayemba nabudwe
wilawila bhezabhe hutalii nugosu otuntumu ni
ndandi lyakwe. 10 Aivomba ensiku lyaihwinza
ayemeshelwa navantuvakwe vwaisagogwawoti
bhabhaposheye. Nulusimisizyo lwake
lwamanyishe hulimwi. 11 Hwahuje tibhaputila

ensiku zwoti tilabha huje Ngolohe wetu
bhabhaziwe huje bhamanyene akwiziwe.
Tilabha huje ubhombe ahantu ahinza
nambombo iyewene nenguvu. 12 Tibhalabha
huje lyemehwaje itawa lya Gosi u Yesu tilabha
huje ayemewaye umwene mwenee Ongolobhe
nu Gosi U Yesu Kilisti.

Ulyango 2
1 Eshi ahunze hwa Yesu uBwana wetu U Yesu

UKiristi awunganya, tikhale peka numwene:
tihuwalavya amwe muwaholo wetu, 2 aje msa-
hatamiwe nantele msahayaziwe nalinali hu
Mpepo au hunongwa, hukalata, yilolehana aje
isiku ilia Bwana tayari lyezeli. 3 Umntu asaha-
hopela hwidala lyolyonti sagalihueza lila lyagwe
umuntu wimbiwilifumile shoti awoneshe, uola
umwana wi mbiwi. 4Uno yuyola azinjila nantele
ahuilola hahonti hahaputwa. Hahafumila epo,
akhala mshiwamnza isha Ngolobhe ahuilolesya
umwene awanji yu Ngolobhe. 5 Mwe, saga
mkumbuha aje lwanahali namwe nahawa-
wozyezye humambo eegaa? 6 Eshi mmenye
shishi huzuwila aje aoneshe isiku ziakwe lwali-
afia. 7 Isiri yula umuntu wimbiwi awomba
imbombo eshu, aleho yazijila eshi mpakalwa
haiepa mwidala. 8 Oula umiwi lwahaiwa pazelu
ubwana Yesu ahaibuda nu moyela wilomu
lyakwe. UBwana ahaimwomba awe saga hantu
hohoti nufunuo wahuenza hwakwe. 9Ahunzeala
umiwi ihaiwa mbombo ya shetani hungovu
zyonti, ishiwonesho, na amawonesho gilenkha,

10 ilenka lyonti liwalangani amambo eego ga-
haiwa hwa wala wawate ujile, huje sangawa-
posheye ulugano wa liolioli sangawakombolelwe
ewo. 11 Shesho Ungolobhe ahuwapela imbombo
yili ni mbiwi aje weteshe ilenka. 12 Haha fumila
epo huje wahailongwa, wala wasagateshe lioli
awene wahasongwezye uwalangani. 13 Eshi
ihuaziwa husalipye Ungolobhe hani amwe
muwaholo mganilwe nu Bwana. Huje uBwaan
ahawasaluye amwe muwe wahuande akom-
bolewe kwa uwoziwa wa Umpepo nulweteho wa
lioli. 14 Eli lyanahawa hakwizizye amwe ashir-
ile izwi muwajie akawe utundumu wa Bwana
Yesu UKristi. 15 Mwe wahalo, emelelaji shinza
umanyaji ulautamaduni mmanyiziwe hwizwi ni
karata zyetu. 16 Eshi, U Bwana witu U Yesu
UKristu yeyo mwene nu Nngolobhe, udaada
wetu yatuganile na hutipele uwila nudan-
damazu uwinza uwakhale uuhuenza ashilile
wene, 17 awasowelezye na gombe amoyo genyu,
ashilile inzuri ni mbombo inyinza.

Ulyango 3
1 Iishi bhiholo tulabhilaji huje ezyo lya dada

liwezye abhale wonti nabhwimishilye shalishili
payoo hulimwi. 2 Labhaji aje tukomboshe
afume humbivyi nabhantu ambambivyi
wahuje sagabhunti abha ulyeteho. 3 Lelo
uGosi ahwitishilya, wayisisimizya amwa
nagulila afume mwola ubhivyi. 4 Tulinguvhu
nuGosi ulemwe aje abhomba mwayendela
abhombe antele mwayendelela abhombe

egatubhalajizya. 5 Ugosi awezye alongozye
amoyo ginyuu mlugano wijivyi ubhuu waKilisti.
6 Eshitubhalajizya, bhiholo mmuli tawalyakwe
uBwana Yesu Kilisti, huje mmwepushe ula
uholo ula akhala maisha igiwolo sagiisho
gagafumina nahapango hasa mwa poshile
hulintee. 7 Phipo amwi mminye huje
mwigajegatubho mbaanti. Hagatakhalaga
pokanamwe nishibhala bhasabhanishoga.
8 Hagatalyanga ahatolu hammuntu yayunti
hagatasombelega afumeepo twabhombaga
embombo usiku na pasanya humbo hummwile
lishile umuntu amwe. 9 Twabhomba esho
hagahuje satani lyawamle twabhomba esho
ili tubheshineshe luhulimwi mutudaje ati.
10 Lwatwali pamopenena mwitwabhalajizye,
“Khashele umuntu ayasabhomba embombo
angandeelye.” 11 Muhati umuo tuhuvhwa ajee
bhamoo wawilibha bhalinuwolo pomlisho amwe
habhabhomba embombo wantu mbatiho. 12 Ishi
bho tuvhalajizya nasamizye Bwana Yesu Kristu,
ilazimihahuje ulamtu abhombaje imbombo
na pummemyee na lye shalye shao vhivhoo.
13 Lelo amwi, bhiholo, mungande azilishe
amoyo abhombe ganalyoli. 14 Khashele mutu
yayunti hagawanza ehuvye izyo lwitu umu
mkalata ene. Muvhe maso nawo mugande
sangane nabhi ili akenye. 15 Muganda
humwejele ajelugu lelo msundaje nishi hwiholo.
16 Ugosi uluvyano nyunyo apele lubhano pahati
amadala gunti Ugosi avhe na mwe mwenthi.
17 Ululamuho lwani ni Paulo hukhono gwani
nene, ambashoshimanyilo hukalata ishi simba.

18 Mwoyi ngwadada wetu U Yesu Ukristi iwezye
abhenamwe mwindei.

